
დასკვნა ფინანსური ანგარიშგების შესახებ  

 

აჭარის ავტონომიური რესპუბლიკის უმაღლესი საბჭოს ხელმძღვანელობას 

                             

აუდიტის დეპარტამენტმა აჭარის ავტონომიურ რესპუბლიკაში  ჩაატარა  

აჭარის ავტონომიური რესპუბლიკის უმაღლესი საბჭოს ფინანსური აუდიტი, 

რომელიც მოიცავს უმაღლესი საბჭოს ბალანსს 2014 წლის 31 დეკემბრის 

მდგომარეობით და მასთან დაკავშირებულ ანგარიშებს. აუდიტი მოიცავს შემდეგ 

ანგარიშებს: ანგარიში ხარჯების ეკონომიკური კლასიფიკაციის მიხედვით, ანგარიში 

არაფინანსური აქტივებით საკასო ოპერაციების შესახებ, ანგარიში ფინანსური 

აქტივებით და ვალდებულებებით საკასო ოპერაციების შესახებ, ანგარიში წმინდა 

ღირებულების შესახებ, ანგარიში არაფინანსური აქტივების მიღება-გასვლის შესახებ 

და ანგარიში ავტომანქანების ექსპლუატაციაზე გაწეული ხარჯების შესახებ. აუდიტი 

ასევე მოიცავს ანგარიშს ეკონომიკური ნაკადების შედეგად ფინანსური აქტივებისა და 

ვალდებულებების ცვლილებების შესახებ. 

 

 

ხელმძღვანელობის პასუხისმგებლობა  

აჭარის ავტონომიური რესპუბლიკის უმაღლესი საბჭოს ხელმძღვანელობა 

პასუხისმგებელია ფინანსური ანგარიშგების მომზადებასა და მის სამართლიან 

წარდგენაზე საქართველოს პრეზიდენტის 1998 წლის 6 თებერვლის N70 

ბრძანებულებით დამტკიცებული „საქართველოში ბუღალტრული აღრიცხვისა და 

ანგარიშგების შესახებ“ დებულების, საქართველოს ფინანსთა მინისტრის 2007 წლის 28 

დეკემბრის N1321 ბრძანებით დამტკიცებული „ბიუჯეტების დაფინანსებაზე მყოფი 

ორგანიზაციების ბუღალტრული აღრიცხვის შესახებ“ ინსტრუქციისა და 2008 წლის 16 

აპრილის N364 ბრძანების „ბიუჯეტების დაფინანსებაზე მყოფი ორგანიზაციების 

ბუღალტრული ანგარიშგების ფორმების დამტკიცების შესახებ“ შესაბამისად. 

   აღნიშნული პასუხისმგებლობა მოიცავს შიდა კონტროლის სისტემის 

შემუშავებას, დანერგვასა და შენარჩუნებას, რაც საჭიროა ისეთი ფინანსური 

ანგარიშგების მომზადებისა და წარდგენისათვის, რომელიც არ შეიცავს შეცდომით ან 

განზრახ არამართლზომიერი ქმედებით (თაღლითობით) გამოწვეულ არსებით 

უზუსტობებს. 

აუდიტორის  პასუხისმგებლობა 

აუდიტის დეპარტამენტი აჭარის ავტონომიურ რესპუბლიკაში 

პასუხისმგებელია, აუდიტის საფუძველზე გამოთქვას მოსაზრება წარმოდგენილ 

ფინანსურ ანგარიშგებაზე. აუდიტი წარიმართა უმაღლესი აუდიტორული 

ორგანოების საერთაშორისო სტანდარტების (ISSAI) შესაბამისად. აღნიშნული 

სტანდარტებით მოითხოვება აუდიტორების მიერ ეთიკის მოთხოვნების დაცვა, 

აუდიტის დაგეგმვა და წარმართვა იმგვარად, რომ მიღებულ იქნეს გონივრული 

რწმუნება იმის შესახებ, შეიცავს თუ არა ფინანსური ანგარიშგება არსებით 

უზუსტობებს.  

აუდიტი ითვალისწინებს პროცედურების ჩატარებას აუდიტორული 

მტკიცებულებების მოსაპოვებლად ფინანსურ ანგარიშგებაში ასახული თანხებისა და 

განმარტებითი შენიშვნების შესახებ. პროცედურები შეირჩევა აუდიტორის 

პროფესიული განსჯის საფუძველზე, რაც მოიცავს ფინანსური ანგარიშგების 

არსებითი უზუსტობების რისკების შეფასებას, რომლებიც გამოწვეულია 

თაღლითობით ან შეცდომით. ამ რისკების შეფასების დროს აუდიტორი 

განსაზღვრავს შესაფერისია თუ არა შიდა კონტროლი სამართლიანი და უტყუარი 

ფინანსური ანგარიშგების მომზადებისთვის. შიდა კონტროლის შეფასება მიზნად 

ისახავს მოცემული გარემოებების შესაფერისი აუდიტორული პროცედურების 

დაგეგმვას და არა შიდა კონტროლის ეფექტიანობაზე მოსაზრების გამოთქმას. 

აუდიტი აგრეთვე გულისხმობს ხელმძღვანელობის მიერ გამოყენებული სააღრიცხვო 

პოლიტიკისა და მნიშვნელოვანი სააღრიცხვო შეფასებების მართებულობის 

შეფასებას, ასევე მთლიანად ფინანსური ანგარიშგების წარდგენის შეფასებას. 

 ჩვენს მიერ მოპოვებული აუდიტორული მტკიცებულებები საკმარისი და 

შესაფერისია აუდიტორული მოსაზრების გამოსათქმელად საჭირო საფუძვლის 

შესაქმნელად. 

 

პირობითი მოსაზრების საფუძველები 

 

აჭარის ავტონომიური რესპუბლიკის უმაღლეს საბჭოს, 2014 წლის 31 

დეკემბრით დასრულებული საანგარიშგებო პერიოდის ბუღალტრულ ანგარიშგებაში, 

არასწორად და არასრულად აქვს წარდგენილი დანართი ფორმა N1, ფორმა N2, ფორმა 

N2-2, ფორმა N3 და ფორმა N5, რაც ფინანსურ აღრიცხვა-ანგარიშგებაში არსებულ 

ხარვეზებზე მიუთითებს. კერძოდ, 

ძირითადი კაპიტალის მოხმარება 

აჭარის ავტონომიური რესპუბლიკის უმაღლესი საბჭოს 2014 წლის ბალანსის 

დანართი ფორმა N2-ით, ძირითადი კაპიტალის მოხმარება შეადგენს 159 783 ლარს, 

ხოლო დანართი ფორმა N3-ის თანახმად - 176 420 ლარს. წარმოდგენილი 

დოკუმენტაციის ანალიზის შედეგად გამოვლინდა, რომ საქართველოს ფინანსთა 

მინისტრის 2007 წლის 28 დეკემბრის N1321 ბრძანებით დამტკიცებული 

„ავტონომიური რესპუბლიკების ბიუჯეტებისა და ადგილობრივი თვითმმართველი 

ერთეულების ბიუჯეტების დაფინანსებაზე მყოფი ორგანიზაციების ბუღალტრული 

აღრიცხვის შესახებ“ ინსტრუქციისა1 და ძირითადი აქტივების ფიზიკური ცვეთის 

ნორმების გათვალისწინებით, 2014 წლის 31 დეკემბრის მდგომარეობით, ძირითადი 

კაპიტალის მოხმარება, ნაცვლად ზემოაღნიშნულისა, შეადგენს 443 686 ლარს. 

 

 

ძირითადი აქტივების გასვლა სხვა ეკონომიკური ნაკადებით 

აჭარის ავტონომიური რესპუბლიკის უმაღლესი საბჭოს 2014 წლის ბალანსის 

დანართი ფორმა N5-ის თანახმად, ძირითადი აქტივების გასვლა სხვა ეკონომიკური 

ნაკადებით შეადგენს 297 366 ლარს. საქართველოს ფინანსთა მინისტრის 2007 წლის 

28 დეკემბრის N1321 ბრძანებით დამტკიცებული „ავტონომიური რესპუბლიკების 

ბიუჯეტებისა და ადგილობრივი თვითმმართველი ერთეულების ბიუჯეტების 

დაფინანსებაზე მყოფი ორგანიზაციების ბუღალტრული აღრიცხვის შესახებ“ 

ინსტრუქციის მე-2 მუხლის „ზ“ პუნქტის შესაბამისად,  2014 წლის 31 დეკემბრის 

მდგომარეობით, აჭარის ავტონომიური რესპუბლიკის უმაღლესი საბჭოს ბალანსზე 

რიცხული ძირითადი აქტივების გასვლა სხვა ეკონომიკური ნაკადებით, ნაცვლად 

ზემოაღნიშნულისა,  შეადგენს 31 128 ლარს. 

 

 

ფინანსური აქტივებითა და ვალდებულებებით საკასო ოპერაციები 

ბათუმის საქალაქო სასამართლოს 2013 წლის 16 ოქტომბრის 

გადაწყვეტილების2 აღსრულების მიზნით, მოსარჩელე სოფიო კობალაძისათვის 

გადახდილი3 იქნა 6 339 ლარი, თუმცა სასამართლო გადაწყვეტილებით 

                                                           
1 საქართველოს ფინანსთა მინისტრის 2007 წლის 28 დეკემბრის N1321 ბრძანებით დამტკიცებული 

„ავტონომიური რესპუბლიკების ბიუჯეტებისა და ადგილობრივი თვითმმართველი ერთეულების 

ბიუჯეტების დაფინანსებაზე მყოფი ორგანიზაციების ბუღალტრული აღრიცხვის შესახებ“ 

ინსტრუქციის მე-2 მუხლის „ზ“ პუნქტი და 23-ე მუხლის 1-ლი და მე-16 პუნქტები. 
2 სააღსრულებო ფურცელი N18576687688582,  23/10/2013 წ, საქმე N3-332/13 
3
 უწყისი 22/01/2014 წ. 

ანაზღაურებას ექვემდებარებოდა არაუმეტეს 3 (სამი) თვის თანამდებობრივი სარგო, 

რაც წარმოდგენილი დოკუმენტაციით შეადგენს 4 113 ლარს4. თანხა დაფინანსებული 

იქნა „სხვა ხარჯების“ მუხლით. განხორციელებული ოპერაცია შესაბამისობაში არ 

არის საქართველოს ფინანსთა მინისტრის 2010 წლის 25 აგვისტოს N672 ბრძანებით 

დამტკიცებულ „საქართველოს საბიუჯეტო კლასიფიკაციის“ ხარჯების ეკონომიკური  

კლასიფიკაციის მეთოდურ განმარტებებთან, რომლის თანახმად სხვადასხვა 

მიმდინარე ხარჯები მოიცავს სასამართლოს გადაწყვეტილებით დაკისრებულ 

სააღსრულებო ხარჯს, რაც გულისხმობს სასამართლოს გადაწყვეტილებებით 

დაკისრებულ თანხებს, იმ შემთხვევაში, თუ სასამართლო გადაწყვეტილების ძალაში 

შესვლა და აღნიშნული თანხების დაფარვა ხორციელდება მიმდინარე პერიოდში 

(ერთი და იმავე საანგარიშო წელს), ხოლო აღნიშნული გადასახდელები აღირიცხება 

ფინანსური აქტივებისა და ვალდებულებების და მათზე ოპერაციების 

კლასიფიკაციაში, თუ სასამართლო გადაწყვეტილების ძალაში შესვლა და მისი 

აღსრულება ხდება სხვადასხვა წლებში.  

 

 

 

პირობითი მოსაზრება ფინანსური ანგარიშგების შესახებ 

ჩვენი აზრით, პირობითი მოსაზრების საფუძვლებში აღწერილი საკითხების 

ფინანსურ ანგარიშგებაზე გავლენის ან შესაძლო გავლენის გარდა, წარმოდგენილი 

ფინანსური ანგარიშგება, ყველა არსებითი ასპექტის გათვალისწინებით, 

სამართლიანად ასახავს აჭარის ავტონომიური რესპუბლიკის უმაღლესი საბჭოს 

ფინანსურ მდგომარეობას 2014  წლის 31 დეკემბრის მდგომარეობით, აგრეთვე 

უმაღლესი საბჭოს საქმიანობის ფინანსურ შედეგებსა და ფულადი სახსრების 

მოძრაობას იმ სააღრიცხვო პერიოდისთვის, რომელიც დასრულდა მოცემული 

თარიღით.   

 

 

მნიშვნელოვან  საკითხთა ხაზგასმა 

ავტოსატრანსპორტო საშუალებებზე გაწეული ტექნიკური მომსახურების 

ხარჯები 

უმაღლესი საბჭოს აპარატის ბალანსზე რიცხულ 20 ერთეულ 

ავტოსატრანსპორტო საშუალებაზე გაწეულმა სათადარიგო ნაწილების, შეკეთების, 

                                                           
4
 ზედმეტად გადახდილი თანხა ბიუჯეტში დაბრუნებულია საანგარიშო წლის ბოლომდე 

ტექნიკური მომსახურების და სხვა ხარჯებმა, გარდა საწვავისა, შეადგინა 88 661 

ლარი. გაწეული ხარჯებიდან მნიშვნელოვანი წილი მოდის მაღალი გამავლობის, 2009 

წელს გამოშვებული, 20 063 ლარის ნარჩენი საბალანსო ღირებულების ავტომანქანა 

TOYOTA PRADO-ს5 ექსპლუატაციისა და მოვლა-შენახვის ხარჯებზე, რომელმაც, 2014 

წლის განმავლობაში, საწვავის ხარჯების გარეშე, შეადგინა 25 351 ლარი. 

 

 

ავტოსატრანსპორტო საშუალების სახელმწიფო შესყიდვა 

 უმაღლესმა საბჭომ ავტოსატრანსპორტო საშუალების სახელმწიფო შესყიდვის 

მიზნით გამოაცხადა გამარტივებული ელექტრონული ტენდერი6. ტექნიკური 

პირობის შესაბამისად, შესყიდვის საგანს წარმოადგენდა მსუბუქი მაღალი 

გამავლობის, მექანიკური გადაცემათა კოლოფის მქონე ახალი ავტომობილი 

თანმდევი საგარანტიო მომსახურებით. ტენდერში გაიმარჯვა შპს „კია მოტორს 

ჯორჯიამ“, რომლის მიერ წარმოდგენილი ტექნიკური მახასიათებლებით, 

შემსყიდველისთვის უნდა მიეწოდებინა 2.0 ძრავის მქონე ავტომანქანა KIA 

SPORTAGE მექანიკური, 6 საფეხურიანი გადაცემათა კოლოფით, რაზეც გაფორმდა 

შესაბამაისი ხელშეკრულება7. დამატებით წარმოდგენილი დოკუმენტაციით 

დგინდება, რომ უმაღლესი საბჭოსთვის მიწოდებული იქნა 2.0 ძრავის მქონე  KIA 

SPORTAGE ავტომატური გადაცემათა კოლოფით8, რაც შეუსაბამოა სატენდერო 

მოთხოვნებთან და შესყიდვების მართვაში არსებულ ხარვეზებზე მიუთითებს. 

  
 

ბიუჯეტის შესრულების მდგომარეობა 

 

აჭარის ავტონომიური რესპუბლიკის უმაღლესი საბჭოს 2014 წლის 

დამტკიცებულმა და დაზუსტებულმა ბიუჯეტმა შეადგინა  4 960 000 ლარი, ხოლო 

საკასო ხარჯმა - 4 865 776 ლარი (დამტკიცებული და დაზუსტებული ბიუჯეტის 

98.1%). სრული ინფორმაცია წარმოდგენილია ცხრილის სახით (ლარში): 

                                                           
5
 სახელმწიფო ნომერი SCA 041 

6
 SPA140025894 

7
 ხელშეკრულება N313, 20/11/2014 წ. 

8 დარღვეულია სახელმწიფო შესყიდვების სააგენტოს თავმჯდომარის 2011 წლის 7 აპრილის N9 

ბრძანებით დამტკიცებული „გამარტივებული შესყიდვის, გამარტივებული ელექტრონული 

ტენდერისა და ელექტრონული ტენდერის ჩატარების წესის“ მე-20 მუხლის 1-ლი პუნქტი 

დასახელება 
დამტკიცებული 

ბიუჯეტი 

დაზუსტებული 

ბიუჯეტი 

საკასო 

შესრულება 
გადახრა 

ბიუჯეტის 

შესრულების 

პროცენტი 

ხარჯები 4 784 118 4 784 118 4 712 059  72 059 98.5 

შრომის ანაზღაურება 3 397 100 3 397 100 3 388 317  8 783 99.7 

საქონელი და მომსახურება 1 347 018 1 336 518 1 275 821  60 697 95.5 

სოციალური უზრუნველყოფა  13 000  23 500  22 549   951 96 

სხვა ხარჯები  27 000  27 000  25 372  1 628 94 

არაფინანსური აქტივების 

ზრდა 
 154 500  154 500  132 337  22 163 85.7 

ვალდებულებების კლება  21 382  21 382  21 380   2 100 

სულ: 4 960 000 4 960 000 4 865 776  94 224 98.1 

 

 

შრომის ანაზღაურება 

შრომის ანაზღაურების 2014 წლის საკასო და ფაქტობრივი ხარჯი შეადგენს        

3 388 317 ლარს. მათ შორის, თანამდებობრივი სარგო შეადგენს 1 835 706 ლარს, ხოლო 

პრემია - 982 245 ლარს და სადეპუტატო უფლებამოსილების განხორციელებასთან 

დაკავშირებული კომპენსაცია - 570 366 ლარს. გაცემული პრემია და კომპენსაცია 

თანამდებობრივი სარგოს 84.6%-ია.  

პრემიის გაცემა ხდებოდა მხოლოდ უმაღლესი საბჭოს აპარატის საშტატო 

ნუსხით გათვალისწინებულ საჯარო მოსამსახურეებზე, ყოველთვიურად, თითოეულ 

თანამშრომელზე ძირითადად, თვეში თანამდებობრივი სარგოს 50%-ის ოდენობით, 

ყოველკვარტალურად - თანამდებობრივი სარგოს 100%-ის ოდენობით, ხოლო 

დეკემბრის თვეში პრემია გაცემული იქნა ორჯერ, ჯამში თანამდებობრივი სარგოს 

200%-ის ოდენობით. პრემია გაიცემა აჭარის ავტონომიური რესპუბლიკის უმაღლესი 

საბჭოს თავმჯდომარის ბრძანებით. ფულადი წახალისების გაცემის დასაბუთება 

შესაბამის ბრძანებებში უმეტესწილად მითითებული არ არის. მაგ. უმაღლესი საბჭოს 

თავმჯდომარის 2014 წლის 26 დეკემბრის  N112 ბრძანებით, პრემიის გაცემა 

დასაბუთებულია უმაღლესი საბჭოს 2014 წლის ბიუჯეტის შრომის ანაზღაურების 

მუხლში წარმოქმნილი ეკონომიით. აუდიტის შედეგად ფიქსირდება ექვსი 

შემთხვევა9, როდესაც უმაღლესი საბჭოს აპარატის საჯარო მოსამსახურე შესაბამისი 

თვის მთელი სამუშაო დღეების განმავლობაში იმყოფებოდა შვებულებაში, ასევე 

ოთხი შემთხვევა10, როდესაც უმაღლესი საბჭოს აპარატის საჯარო მოსამსახურე 

შესაბამის თვეში სამსახურებრივ უფლებამოსილებებს ახორციელებდა მხოლოდ 

                                                           
9
 გაცემული პრემია შეადგენს 4 385 ლარს 

10
 გაცემული პრემია შეადგენს 4 985 ლარს 

ერთი სამუშაო დღის განმავლობაში, თუმცა  შესაბამისი თვის პრემია გაცემულია 

თანამდებობრივი სარგოს ნახევარი, სრული ან ორმაგი ოდენობით. უმაღლესი საბჭოს 

აპარატის საშტატო ნუსხით გათვალისწინებულ საჯარო მოსამსახურეებზე თვეების 

მიხედვით გაცემული პრემიის შესახებ ინფორმაცია წარმოდგენილია დიაგრამის 

სახით (ლარში): 

 
 

სადეპუტატო უფლებამოსილების განხორციელებასთან დაკავშირებული 

კომპენსაცია გაიცემოდა უმაღლესი საბჭოს წევრებზე უმაღლესი საბჭოს ბიუროს 

სხდომის გადაწყვეტილებით11 დადგენილი ოდენობით. უმაღლესი საბჭოს წევრის 

ყოველთვიური კომპენსაციის ოდენობა განისაზღვრება 1 950 ლარით, უმაღლესი 

საბჭოს კომისიის თავმჯდომარის მოადგილის და ფრაქციის მდივნის - 2 150 ლარით, 

კომისიის და ფრაქციის თავმჯდომარის  - 2 350 ლარით, უმაღლესი საბჭოს  

თავმჯდომარის მოადგილის - 2 550 ლარით, ხოლო უმაღლესი საბჭოს 

თავმჯდომარის - 2 750 ლარით. 

  

საქონელი და მომსახურება 

საქონელი და მომსახურების მუხლის 2014 წლის საკასო შესრულება შეადგენს 

1 275 821 ლარს, საიდანაც შტატგარეშე მომუშავეთა ანაზღაურების ხარჯი შეადგენს 

692 897 ლარს (საქონელი და მოსმახურების მუხლით გაწეული ხარჯების 54.3%). სულ 

უმაღლესი საბჭოს წევრთა და აპარატის თანამშრომელთა ხელფასზე (შტატგარეშე 

 უმაღლესი საბჭოს ბიუროს სხდომის გადაწყვეტილება N6, 06/01/2014 წ. 

56 713 

52 518 

108 160 

56 122 

56 835 

105 644 

56 553 

56 305 

106 260 

56 880 

56 675 

213 580 

მომუშავეთა ანაზღაურების ჩათვლით) გაწეულია 4 081 214 ლარი (უმაღლესი საბჭოს 

მთლიანი დაფინანსების 83.9%).  

მივლინებების მთლიანი საკასო ხარჯი შეადგენს 108 927 ლარს, საიდანაც 

ქვეყნის შიგნით მივლინებებზე12 გადახდილია 17 771 ლარი. მივლინებული პირების 

მიერ, რიგ შემთხვევებში, საცხოვრებელი ფართობის დაქირავების 

უზრუნველსაყოფად გამოყენებულია საშუამავლო კომპანიების მომსახურება. 

წარმოდგენილი დოკუმენტაციით, ორი ან მეტი მივლინებული პირი ერთიდაიგივე 

პერიოდში სარგებლობდა ერთი საცხოვრებელი ბინით და თითოეულ მათგანზე 

ცალკ-ცალკე საცხოვრებელი ფართობის დაქირავების ხარჯებისთვის გადახდილია 

საშუალოდ დღეში 100 ლარიდან 150 ლარამდე.  

ქვეყნის ფარგლებს გარეთ მივლინებების13 საკასო ხარჯი შეადგენს 91 156 

ლარს. მივლინების პერიოდი ძირითადად არ აღემატება ერთ კალენდარულ კვირას. 

გამონაკლისია მხოლოდ უმაღლესი საბჭოს აპარატის უფროსის მივლინება14 ჩინეთის 

სახალხო რესპუბლიკაში, 2014 წლის 6 მაისიდან 31 მაისის ჩათვლით. შესაბამისი  

მოწვევის15 თანახმად, ჩინეთის სახალხო რესპუბლიკის მთავრობა, 2014 წლის 8 

მაისიდან 28 მაისამდე პერიოდში, ფარავდა მივლინებული პირის მგზავრობის, 

კვების, სასტუმროს, დაზღვევის და სხვა ხარჯებს, მათ შორის, დამატებით 

უზრუნველყოფდა დღიური თანხის16 გადახდას ყოველდღიურად 80 ჩინური 

იუანის17 ოდენობით. მოქმედი რეგულაციებით18, თუ ქვეყნის ფარგლებს გარეთ 

მოსამსახურის მივლინებას მიმღები მხარე უზრუნველყოფს კვების ხარჯებით, 

მოსამსახურეს უნაზღაურდება სადღეღამისო ნორმის მხოლოდ 30%. 

ზემოაღნიშნულის გათვალისწინებით, მივლინებულ პირზე რესპუბლიკური 

ბიუჯეტიდან ანაზღაურებას ექვემდებარებოდა 1 512.5 ლარი19, თუმცა 

ანაზღაურებული იქნა 1 792 ლარი.  

სრული ინფორმაცია საქონელი და მომსახურების მუხლით გაწეული 

ხარჯების შესახებ წარმოდგენილია ცხრილის სახით (ლარში): 

 142 შემთხვევა 
13 45 შემთხვევა 
14 აჭარის ავტონომიური რესპუბლიკის უმაღლესი საბჭოს თავმჯდომარის ბრძანება N47, 30/04/2014 წ. 
15 საქართველოში ჩინეთის სახალხო რესპუბლიკის საელჩოს სავაჭრო-სამრეწველო პალატის წერილი 

N102/14, 09/04/2014 წ. 
16

 Pocket Money 
17

 13.11$ 
18 საქართველოს პრეზიდენტის 2005 წლის 20 აპრილის N 231 ბრძანებით დამტკიცებული 

„მოსამსახურეთათვის სამსახურებრივი მივლინების ხარჯების ანაზღაურების წესის“ მე-11 პუნქტი 
19 16.89$-(30$-ის 30%)$=7.89$, 20 დღე,  გადახდის დღის ეროვნული ბანკის ოფიციალური კურსი 

1$=1.7711 ლარი 

დასახელება 

დაზუსტებუ

ლი 

ბიუჯეტი 

საკასო 

შესრულება 

ფაქტობრივი 

ხარჯი 

გადახრა 

დაზუსტებუ

ლ ბიუჯეტსა 

და საკასო 

შესრულებას 

შორის 

გადახრა 

ფაქტობრივ 

და საკასო 

ხარჯს 

შორის 

დაზუსტებუ

ლი 

ბიუჯეტის 

შესრულები

ს პროცენტი 

შტატგარეშე მომუშავეთა 

ანაზღაურება 
 698 600  692 897  692 897  5 703 0   99.2 

მივლინება  120 000  108 927  108 927  11 073  0  90.8 

ოფისის ხარჯები  178 573  154 365  156 395  24 208  2 030 86.4 

წარმომადგენლობითი 

ხარჯები 
 33 930  32 002  31 857  1 928 -  145 94.3 

სამედიცინო ხარჯები   480   97   691   383   594 20.2 

ტრანსპორტის, ტექნიკისა და 

იარაღის ექსპლ. და მოვლა-

შენახვის ხარჯები 

 259 450  246 846  248 809  12 604  1 963 95.1 

სხვა დანარჩენი საქონელი და 

მომსახურება 
 45 485  40 687  46 513  4 798  5 826 89.5 

 

 

 საკასო  ხარჯების ანალიზი 

2013 წელთან მიმართებაში, 2014 წლის მთლიანი საბიუჯეტო დაფინანსება 

გაზრდილია 583 349 ლარით (13.6%-ით). მათ შორის, ხარჯები გაზრდილია 549 699 

ლარით, არაფინანსური აქტივების ზრდა - 12 578 ლარით, ხოლო ვალდებულებების 

კლება - 21 072 ლარით. 

2013 წელთან მიმართებაში, 2014 წელს შრომის ანაზღაურების ხარჯები 

გაზრდილია 15.5%-ით. მაშ შორის, თანამდებობრივი სარგო - 12%-ით, პრემია - 

16.9%-ით, ხოლო კომპენსაცია - 25.9%-ით.   

საქონელი და მომსახურების მუხლით გაწეული ხარჯებიდან მნიშვნელოვნად 

გაზრდილია წარმომადგენლობითი ხარჯები (25.7%-ით) და ტრანსპორტის, 

ტექნიკისა და იარაღის ექსპლუატაციისა და მოვლა შენახვის ხარჯები (28.6%-ით). 

დანარჩენ ხარჯებთან დაკავშირებით არსებითი ხასიათის ცვლილება არ ფიქსირდება. 

2013 წელთან მიმართებაში, 2014 წელს ასევე მნიშვნელოვანი ზრდა 

ფიქსირდება სოციალური უზრუნველყოფის ხარჯებში. გადახდის მაჩვენებლის 

არსებითი ზრდა გამოწვეულია უმაღლესი საბჭოს ერთი ფრაქციის გაუქმების 

შედეგად ფრაქციის აპარატის მოწვეულ სპეციალისტებზე შრომითი ხელშეკრულების 

შეწყვეტის გამო გაცემული 10 485 ლარის ოდენობის დამქირავებლის მიერ გაწეული 

სოციალური დახმარებით. სრული ინფორმაცია წარმოდგენილია ცხრილის სახით 

(ლარში): 

დასახელება 
2013 წლის 

საკასო ხარჯი 

2014 წლის 

საკასო ხარჯი 

ზრდა/შემცირება 

(ლარით)  

ზრდა/შემცირება   

(პროცენტით) 

ხარჯები 4 162 360 4 712 059  549 699 13.2 

შრომის ანაზღაურება 2 933 195 3 388 317  455 122 15.5 

თანამდებობრივი სარგო 1 639 503 1 835 706  196 203 12.0 

პრემია  840 563  982 245  141 682 16.9 

კომპენსაცია  453 129  570 366  117 237 25.9 

საქონელი და მომსახურება 1 199 051 1 275 821  76 770 6.4 

შტატგარეშე მომუშავეთა ანაზღაურება  655 968  692 897  36 929 5.6 

მივლინება  114 987  108 927 - 6 060 -5.3 

ოფისის ხარჯები  166 418  154 365 - 12 053 -7.2 

წარმომადგენლობითი ხარჯები  25 461  32 002  6 541 25.7 

სამედიცინო ხარჯები   800   97 -  703 -87.9 

ტრანსპორტის, ტექნიკისა და იარაღის ექსპლ. 

და მოვლა-შენახვის ხარჯები 
 191 980  246 846  54 866 28.6 

სხვა დანარჩენი საქონელი და მომსახურება  43 437  40 687 - 2 750 -6.3 

სოციალური უზრუნველყოფა  7 306  22 549  15 243 208.6 

სხვა ხარჯები  22 809  25 372  2 563 11.2 

არაფინანსური აქტივების ზრდა  119 759  132 337  12 578 10.5 

ვალდებულებების კლება   308  21 380  21 072 6841.6 

სულ: 4 282 427 4 865 776  583 349 13.6 

 

 

აუდიტის ანგარიშის გასაჩივრების წესი 

 საქართველოს მოქმედი კანონმდებლობის თანახმად, აუდიტის ანგარიში 

ჩაბარებიდან 20 დღის ვადაში შეიძლება გასაჩივრდეს მხოლოდ სახელმწიფო 

აუდიტის სამსახურში. 

 

 

ჰენრი სანიკიძე 

/უფროსი აუდიტორი, ჯგუფის ხელმძღვანელი/ 

 

გურანდა გვაზავა 

/აუდიტორი/ 

 

 

26 მარტი 2015 წელი 

ბუღალტრული ანგარიშგების ფორმები   

